
Мемлекеттік статистика саласындағы негізгі міндеттердің бірі  - қоғамның, мемлекеттің және халықаралық қоғамдастығының дәйекті, ғылыми дәлелденген, уақтылы ұсынылған ресми статистикалық ақпараттарға сұраныстарын қанағаттандыру.
Ақмола облысы Статистика департаментінің қызметі мемлекеттік органдарды, пайдаланушылардың барлық топтарын, өңір мен республиканың мүдделі тұлғаларын Ақмола облысы және оның аумақтарының әлеуметтік-экономикалық дамуы туралы объективті, дәйекті статистикалық ақпаратпен қамтамасыз ету бойынша жұмыс жүргізуге, сонымен қатар облыс аумағында статистикалық қызмет саласында мемлекеттік саясатты іске асыруды бақылау және қадағалау бойынша функцияларды атқаруға бағытталған.

Статистикалық ақпараттың сапасын жоғарылату, оның дәйектілігі бойынша орын алған мәселелер келесі әрекеттерде өзінің шешімдерін табуда: 

1. Респонденттерді статистикалық байқаулармен толық қамтылуын қамтамасыз ету - статистикалық ақпарат дәйектілігінің негізі.
Мысалы, 2016–2018 жылдары Департамент бойынша қабылданған есептердің жалпы саны 775 мыңнан асты, соның ішінде on-line режимінде –55% жуық.
Қолданыстағы заңнамалықпен мемлекеттік статистика саласында респонденттердің міндеттері және бұзушылықтары үшін жауапкершілік қарастырылған. «Мемлекеттік статистика туралы» Қазақстан Республикасы Заңының 17-бабына сәйкес респонденттер статистикалық байқаулар жүргізу кезінде респонденттердің алғашқы статистикалық деректерді ұсыну графигіне және статистикалық әдіснамаға сәйкес дәйекті алғашқы статистикалық деректерді ұсынуға міндетті. «Әкімшілік құқықбұзушылық туралы» Қазақстан Республикасы Кодексінің 497-бабында дәйексіз алғашқы статистикалық деректерді ұсынған немесе белгіленген мерзімде алғашқы статистикалық деректерді ұсынбағаны үшін жауапкершілік көзделген.
Алғашқы статистикалық деректерді ұсыну тәртібін бұзғаны үшін соңғы үш жылда Департаментпен 1907 респондент әкімшілік жауапкершілікке тартылды, соның ішінде статистикалық деректерді уақтылы ұсынбағаны үшін 370 – ескерту түрінде, 1537 – айыппұл салу түрінде, жалпы сомасы 58,4 млн. теңге.
2. Бизнеске әкімшілік қысымды төмендету мақсатында 2018 жылғы маусымнан бастап енгізілген, респонденттерге бармай алдын ала бақылау жүргізу.
Бүгінгі күнге Департаментпен респонденттерге дәйексіз алғашқы статистикалық деректерді ұсыну немесе белгіленген мерзімде алғашқы статистикалық деректерді ұсынбау бойынша бұзушылықтарды жою туралы 4700-ден аса Қорытындылар жолданды, олар әкімшілік жауапкершілікке тартылған респонденттер санын 2017 жылда 890-нан 2018 жылы 488-ге дейін қысқартуға мүмкіндік берді, немесе 45%-ға, сондықтан, айыппұл сомасы тиісінше 30 млн. теңгеден 12 млн. теңгеге дейін азайды.
3. Әкімшілік дереккөздерге қатысты тексерістер және бақылаудың басқа түрлерін жүргізу құқығымен, мемлекеттік статистика саласында мемлекеттік бақылау.
Мысалы, 2016 жылы Департаментпен әр шаруашылықты есепке алу деректерінің дәйектігін нақтылау мәселесі бойынша мемлекеттік бақылаумен Ақмола облыс бойынша 236 ауылдық округ қамтылды, оның 187 (79%) округінде сәйкессіздіктер анықталды. Жүргізілген жұмыс нәтижесі бойынша ауылдық округтердің 126 маманы жауапкершілікке тартылды, соның ішінде 33 – айыппұл түрінде әкімшілік жауапкершілікке, жалпы сомасы 1400 мың теңге, 93 – тәртіптік жауапкершілікке (Департаменттің ұсынысы бойынша). 

Өткізілген жұмыстарға қарамастан, шешімі тек мемлекеттік статистика органдарына ғана байланысты емес жеке проблемалар бар.
1) Статистикалық деректердің дәйектілігін қамтамасыз ету мәселелерінде респонденттерді статистикалық байқаулармен қамту ерекше орын алады, заңды және жеке тұлғаларды тіркеу, олармен тіркеу деректерін уақтылы өзектілендіру мәселелері маңызды болып табылуда.
1995 жылғы 17 сәуірдегі №2198 «Заңды тұлғаларды мемлекеттік тіркеу және филиалдар мен өкілдіктерді есептік тіркеу туралы» Қазақстан Республикасы Заңына сәйкес, заңды тұлғаларды мемлекеттік тіркеуді және филиалдар мен өкілдіктерді есептік тіркеуді әділет органдары (тіркеу органы) іске асырады, сонда «заңды мекенжайы» және «телефон нөмірі» ұғымдары тіркелетіндер үшін көрсету міндетті емес, бірақ статистикалық байқаулармен қамту үшін респонденттерді іздеу кезінде мемлекеттік статистика органдары үшін негізгі болып табылады.
Мысалы, осы себеп бойынша, статистикалық байқаулардың кейбір түрлерін ұсыну қажеттілігі туралы хабарлау мақсатында Департамент 2018 жылы 2300 респондентке хаттар жолдады, «жолданым иесі табылмады» белгісімен 689 хат қайтарылды немесе 30%.
Департаменттің әділет органдарына бірнеше рет жолдаған хаттарына заңды тұлғалардың орналасқан жерін зерттеу бойынша тиісті шаралар жүргізуге құзыреттерінің және «Әкімшілік құқықбұзушылық туралы» Қазақстан Республикасы Кодексінің 466-бабына сәйкес заңды мекенжайын өзгертуге заңды тұлғалар тарапынан өтініш болмағандықтан, заңды тұлғаның орналасқан жерін өзгерткені туралы тіркеу органына уақтылы хабарламағаны үшін әкімшілік жауапкершілікке тартуға мүмкіндіктерінің болмауы туралы жауаптар алынды.
2) Алдағы 2020 жылда өтетін Халық санағының қарсаңында облыс халқынан дәйекті ақпарат алу, тұлғалардың жеке санаттарының санақпен қамтылуы, қолжетімділігі және т.б. мәселелердің өзектілігі туындайды, Департамент бүгінгі күнде осы мәселелердің шешу жолдарын табу бойынша жұмыс жасауда.
Қорытындылай келе, жоғарыда баяндалғанның негізінде, Ақмола облысы Статистика департаментінде алдағы уақытта статистикалық деректердің дәйектілігін қамтамасыз ету бойынша жұмыстар жалғасын табады.

